Ang 24 na Oras ng Pasyon ng ating Panginoong Hesu-Kristo

Little Daughter of the Divine Will

Unang Oras

Mula 5 hanggang 6 NG

Nagpaalam si Hesus sa Kanyang Kabanal-banalang Ina
O Makalangit na Ina, dumarating na ang oras ng paghihiwalay, at dumudulog  ako sa Iyo.  O Ina, ibigay Mo sa akin ang Iyong pag-ibig at ang Iyong mga pagbabayad-puri; ibigay Mo sa akin ang Iyong mga pighati, sapagkat kasama Ka, ibig kong sundan, pahakbang-hakbang, si Hesus na sinasamba.  

At ngayon, lumalapit sa Iyo si Hesus, at Ikaw, may Pusong umaapaw sa pag-ibig, ay nagmamadaling sinalubong Siya at sa pagkakita sa Kanya na labis na namumutla at nahahapis, ang Iyong Puso’y kumikirot sa sakit, nawawalan Ka ng lakas at malapit Ka nang bumagsak sa Kanyang paanan.  

O aking kalugud-lugod na Ina, alam Mo ba kung bakit si Hesus na karapatdapat sambahin ay dumulog sa Iyo?  Ah, pinuntahan Ka Niya upang ibigay ang huling paalam, upang sabihin sa Iyo ang huling salita, para tanggapin ang huling yakap!  

O Ina, kumakapit ako sa Iyo na may lubos na pagmamahal na makakaya ng Aking abang Puso, upang nakakapit at napasakop sa Iyo, matatanggap ko rin ang mga yakap ni Hesus na sinasamba.  Hahamakin Mo kaya ako?  Hindi kaya manapa na isang aliw sa Iyong Puso na magkaroon ng isang kaluluwang malapit sa Iyo, na makikibahagi sa mga paghihirap, mga pagmamahal at mga pagbabayad-puri nito?

O Hesus, sa gayong napakasakit na oras para sa Iyong pinakamapagmahal na Puso, anong aralin ng pagsunod ng anak sa magulang at mapagmahal na pagkamasunurin sa Iyong Ina ang ibinibigay Mo sa amin!  Anong tamis na pagkakaisa ang nagaganap sa pagitan Mo at ni Maria!  Anong tamis na pang-aakit ng pag-ibig ang umaakyat sa Trono ng Walang Hanggang Diyos at umaabot para sa kaligtasan ng lahat ng nilalang ng mundo!

O Makalangit na Ina, alam Mo ba kung ano ang ibig ng sinasambang si Hesus mula sa Iyo?  Walang iba kundi ang Iyong huling pagbabasbas.  Totoo na mula sa bawat maliit na bahagi ng Iyong pananatili, walang iba kundi mga pagbabasbas at mga papuri ang nagbubuhat para sa Iyong Diyos; subalit si Hesus, sa pagpapaalam sa Iyo’y ibig na marinig ang matamis na salitang:  “Binabasbasan Kita, O Anak.”  At ang iyong “Binabasbasan Kita” ay inaalis ang lahat ng mga kalapastanganan sa Kanyang pandinig, at bumababa nang matamis at mahinay sa Kanyang Puso.  Ibig ni Hesus ang Iyong “Binabasbasan Kita,” halos ilagay iyon bilang isang kanlungan sanhi sa lahat ng mga pagkakasala ng mga nilalang.

Pinag-iisa ko rin ang aking sarili sa Iyo, O kalugud-lugod na Ina.  Sa mga pakpak ng hangin, ibig kong libutin ang mga Langit upang hilingin sa Ama, sa Banal na Espiritu at sa lahat ng Anghel ang isang “Binabasbasan Kita” para kay Hesus, upang samantalang lumalapit ako sa Kanya, madadala ko sa Kanya ang Kanilang mga pagbabasbas.  At dito sa lupa, ibig kong puntahan ang lahat ng nilalang at hilingin, mula sa bawat labi, mula sa bawat tibok ng puso, mula sa bawat hakbang, mula sa bawat hininga, mula sa bawat titig, mula sa bawat isip – mga pagbabasbas at mga papuri para kay Hesus.  At kung wala ang ibig na magbigay sa aking ng mga iyon, nilalayon kong ibigay ang mga iyon para sa kanila.

O kalugud-lugod na Ina, pagkakatapos ng pag-iikot-ikot, upang hilingin sa Kabanal-banalang Sangtatlo, sa mga Anghel, sa lahat ng nilalang, ang liwanag ng araw, ang bango ng mga bulaklak, ang mga alon ng dagat, bawat hininga ng hangin, bawat siklab ng apoy, bawat dahong gumagalaw, ang kislap ng mga bituin, bawat galaw ng kalikasan, para sa isang “Binabasbasan Kita,” dumudulog ako sa Iyo at inilalagay ko ang lahat ng aking mga pagbabasbas kasama ng sa Iyo.

Aking kalugud-lugod na Ina, nakikita kong natanggap Mo ang aliw at ginhawa, at iniaalay Mo kay Hesus ang lahat ng aking papuri sa pagbabayad-puri para sa mga kalapastanganan at mga sumpa na tinatanggap Niya mula sa mga nilalang.  Subalit habang iniaalay ko sa Iyo ang lahat, naririnig ko ang Iyong nanginginig na tinig na nagsasabi:  “Anak, basbasan Mo rin Ako!”

O kalugud-lugod kong Pag-ibig na Hesus, basbasan Mo rin ako, kasama ng Iyong Ina; basbasan Mo ang aking mga isip, ang aking puso, ang aking mga kamay, ang aking mga gawa, ang aking mga hakbang, at kasama ang Iyong Ina, ang lahat ng nilalang.

O aking Ina, sa pagtingin sa mukha ni Hesus na nahahapis, namumutla, nalulumbay, nasasaktan, ang alaala ng mga paghihirap na malapit nang pagdusahan na Niya ay pumukaw sa Iyo.  Nakinikinita Mo ang Kanyang mukha na balot ng lura at binasbasan Mo ito, ang Kanyang ulong tinusukan ng mga tinik, ang Kanyang mga matang piniringan, ang Kanyang Katawang labis na pinahirapan ng mga hagupit, ang Kanyang mga kamay at mga paang nilagusan ng mga pako; at kahit saan Siya papunta, sisunundan Mo Siya sa pamamagitan ng Iyong mga pagbabasbas.  At ako rin ay susundan Siya kasama Mo.  Kapag si Hesus ay hinampas ng mga hagupit, kinoronahan ng mga tinik, sinampal, pinlagusan ng mga pako, saanman matatagpuan Niya ang aking “Pinupuri Kita” kasama ng sa Iyo.

O Hesus, O Ina, nakikiramay ako sa Inyo.  Nakasisindak ang Inyong paghihirap sa mga huling sandaling ito.  Ang Puso ng Isa’y parang sinusugatan ang Puso ng Kapwa.  

O Ina, agawin Mo ang aking puso sa lupa at igapos Mo ito nang mahigpit ito kay Hesus, upang kumakapit sa Kanya, makibahagi ako sa Kanyang mga paghihirap, at habang kumakapit Kayo sa Isa’t Isa, habang nagyakapan Kayo, habang nagpapalitan Kayo ng huling mga sulyap, ng huling mga halik, sa pagiging nasa pagitan ng Inyong dalawang Puso, matanggap ko nawa ang Inyong huling mga halik, ang Inyong huling mga yakap.  Hindi ba Ninyo nakikita na hindi ako maaaring manatili kung wala Kayo, sa kabila ng aking karukhaan at ng aking panlalamig? 

Hesus, Ina, panatilihin Ninyo akong malapit sa Inyo; ibigay Ninyo sa akin ang Inyong Pag-ibig, ang Inyong Kalooban.  Sibatin Ninyo ang aking puso, hawakan Ninyo ako nang mahigpit sa Inyong mga bisig; at kasama Mo, O Inang kalugud-lugod, ibig kong sumunod kay Hesus na sinasamba, pahakbang-hakbang na may layuning bigyan Siya ng aliw, ginhawa, pag-ibig at pagbabayad-puri para sa lahat.

O Hesus, kasama ang Iyong Ina, hinahalikan ko ang Iyong kaliwang paa, hinihiling sa Iyo na patawarin Mo ako at ang lahat ng nilalang, dahil sa lahat ng pagkakataong hindi kami lumakad patungo sa Diyos.

Hinahalikan ko ang Iyong kanang paa: patawarin Mo ako at ang lahat dahil sa lahat ng pagkakataong hindi namin sinunod ang kaganapan na ibig Mo sa amin.

Hinahalikan ko ang Iyong kaliwang paa:  ipabatid Mo sa amin ang Iyong kadalisayan.

Hinahalikan ko ang Iyong kanang kamay:  basbasan Mo ang lahat ng pagtibok ng aking puso, mga isip, mga pagmamahal, upang nabigyan ng halaga ang Iyong pagbabasbas, ang lahat ay mapabanal.  At kasama ko, basbasan Mo ang lahat ng nilalang, at tiyakin ang kaligtasan ng kanilang mga kaluluwa sa pamamagitan ng Iyong pagbabasbas.

O Hesus, yayakapin Kita kasama ang Iyong Ina, at hinahalikan ang Iyong Puso, isinasamo ko sa Iyo na ilagay ang aking puso sa pagitan ng Inyong dalawang Puso, upang walang-tigil na mapalusog ito ng Iyong Pag-ibig, ng Iyong mga pighati, ng Iyong mismong mga pagmamahal at mga hangarin, at ng Iyong Saring Buhay.  Amen.

Mga pagninilay at mga pagsasanay

Bago sinimulan ang Kanyang Pasyon, pumunta si Hesus sa Kanyang Ina upang hilingin ang Kanyang basbas.  Sa gawang ito, tinuturuan tayo ni Hesus ng pagkamasunurin na dapat magkaroon tayo, hindi lamang sa labas kundi sa loob din, upang gantihin ang mga inspirasyon ng biyaya.  Kung minsan, hindi tayo handang ilagay sa pagsasanay ang isang mabuting inspirasyon, dahil alin man sa napipigil tayo ng pag-ibig sa sarili na kasama sa mga tukso, o dahil sa pantaong pakundangan, o upang hindi gamitin ang banal na pamimilit sa sarili.

Subalit sa pagtanggi sa mabuting inspirasyon ng pagsasanay ng isang gawang kabutihang-asal, ng pagganap ng isang mabuting gawa, o pagsasanay ng isang debosyon, ginagawang lumayo ang Panginoon, ipinagkakait sa atin ang mga bagong inspirasyon.

Sa kabilang dako, ang maagap na pagtugon, banal at mahinahon, sa banal na mga inspirasyon ay umaakit ng mas maraming liwanag at mga grasya sa atin.

Sa mga kaso ng pag-aalinlangan, kailangang maagap na bumaling ang isa, at may wastong layunin sa dakilang mga paraan ng panalangin at sa matuwid at bihasang payo.  Sa paraang ito, ang mabutihin Diyos ay liliwanagan ang kaluluwa upang isagawa ang malusog na inspirasyon, pinararami iyon para sa kanyang mas dakilang pakinabang.

Dapat nating tupdin ang ating mga gawain, ang ating mga gawa, ang ating mga panalangin, ang mga Oras ng Pasyon, na may gayon ding mga layunin ni Hesus, sa Kanyang Kalooban, iniaalay ang ating sarili tulad ng ginawa Niya, para sa kaluwalhatian ng Ama at para sa kabutihan ng mga kaluluwa.

Kailangang ilagay natin ang ating sarili sa pagkahilig na pag-aalay ng ating sarili sa lahat ng bagay para sa pag-ibig sa ating Hesus na kaibig-ibig, tumatalima sa Kanyang Espiritu, namamahala sa pamamagitan ng Kanyang Sariling mga damdamin, at isinusuko ang ating sarili sa Kanya, hindi lamang sa lahat ng panlabas na mga pagdurusa at mga kagipitan, kundi mas higit sa lahat ng aayusin Niya sa ating loob.  Sa paraang ito, sa anumang sandali, makikita natin ang ating sarili na handang tanggapin ang anumang pagdurusa.  Sa paggawa nito, ibibigay natin ang matatamis na mga paghigop sa ating Hesus.  Kung gayon, kapag ginawa natin ang lahat ng ito sa Kalooban ng Diyos na naglalaman ng lahat ng katamisan at ng lahat ng kaluguran sa napakalaking sukat, ibibigay natin kay Hesus ang malaking matatamis na mga paghigop, upang mahupa ang lason na idinudulot ng mga nilalang sa Kanya, at upang aliwin ang Kanyang Banal na Puso.

Bago magsimula ng anumang pagkilos, isamo natin lagi ang pagbabasbas ng Diyos, upang ang ating mga kilos ay magkaroon ng anyo ng Pagka-Diyos, at maakit ang Kanyang mga pagbabasbas hindi lamang sa atin, kundi sa lahat ng mga nilalang.

Hesus ko, nawa’y ang Iyong pagbabasbas ay umuna sa akin, samahan ako at sundan ako, upang ang lahat na gagawin ko ay madala ang tatak ng Iyong ‘Binabasbasan Kita.’

Ikalawang Oras

Mula 6 NG hanggang 7 NG

Iniwan ni Hesus ang Kanyang Kabanal-banalang Ina at pumunta sa Senakulo

Second Hour

From 6 to 7 PM

Jesus departs from His Most Holy Mother and sets out for the Cenacle

Aking karapat-dapat sambahing Hesus, samatalang nakibahagi ako sa Iyong mga pagdurusa kasama Mo, at sa mga pagdurusa ng Iyong nagdadalamhating Ina, nakikita kong Ika’y malapit nang umalis upang pumunta roon, kung saan tinatawag Ka ng Kalooban ng Ama.  Ang Pag-ibig sa pagitan ng Anak at Ina’y napakatindi upang gawin Kayong laging magkasama, kaya iniwan Mo ang Iyong Sarili sa Puso ng Iyong Ina, at ang Reyna at kalugud-lugod na Ina ay inilagay ang Kanyang Sarili sa Iyong Puso; kung hindi, magiging imposible para sa Inyo ang humiwalay.  Subalit pagkatapos, binabasbasan ang Isa’t-Isa, ibinigay Mo sa Kanya ang huling halik upang palakasin Siya sa mapait na mga paghihirap na malapit na Niyang pagdurusahan; at binibigay sa Kanya ang Iyong huling paalam, Ika’y lumisan.

My adorable Jesus, as I have shared in your sufferings together with You, and in those of your afflicted Mama, I see that You are about to leave to go there, where the Will of the Father calls You.  The love between Son and Mother is so great as to render You inseparable, so You leave Yourself in the Heart of your Mama, and the Queen and sweet Mama places Herself into yours; otherwise it would have been impossible for You to separate.  But then, blessing each other, You give Her the last kiss to strengthen Her in the bitter pains She is about to suffer; and giving Her your last good-bye, You leave.

Subalit ang pamumutla ng Iyong mukha, ang Iyong kumikinig na mga labi, ang Iyong nagtitimping tinig, na parang nagnanais na sumambulat sa mga luha sa pamamaalam – ah, ang lahat ay sinasabi sa akin kung gaano Mo iniibig Siya at gaano Ka nagdurusa na iwan Siya!

But the paleness of your face, your trembling lips, your suffocated voice, as though wanting to burst into tears in saying good-bye – ah, everything tells me how much You love Her and how much You suffer in leaving Her!

Subalit upanf tuparin ang Kalooban ng Ama, sa Inyong mga Pusong nakalagom sa isa’t-isa, pinailalim Mo ang Iyong Sarili sa lahat ng bagay, nagnanais na magbayad-puri para sa mga iyon, na ayaw daigin ang mga lambing ng mga kamag-anak at mga kaibigan, at mga ugnayan at mga pagkapit, ay hindi inaalintana ang pagtupad ng Banal na Kalooban ng Diyos at ang pagtugon sa kalagayan ng kabanalan kung saan sila tinatawag ng Diyos.  Anong mga pighati ang hindi idinudulot ng mga kaluluwang ito sa Iyo, sa pagtanggi ng kanilang mga puso ang pag-ibig na nais Mong ibigay sa kanila, pinasisiya ang sarili sa pag-ibig ng mga nilalang!

But to fulfill the Will of the Father, with your Hearts fused into each other, You submit Yourselves to everything, wanting to repair for those who, unwilling to overcome the tendernesses of relatives and friends, and bonds and attachments, do not care about fulfilling the Holy Will of God and corresponding to the state of sanctity to which God calls them.  What sorrow do these souls not give You, in rejecting from their hearts the love You want to give them, contenting themselves with the love of creatures!

Aking kagiliw-giliw na Pag-ibig, yayamang nagbabayad-puri ako sa Iyo, tulutan Mo akong maiwan kasama ang Iyong Ina upang aliwin Siya at alalayan Siya, habang Ika’y lumilisan.  Pagkatapos, mamadaliin ko ang aking mga hakbang upang puntahan at makarating sa Iyo.  Subalit sa aking pinakamatinding pighati, nakikita ko na ang aking nahahapis na Ina ay nanginginig, at ang Kanyang paghihirap ay gayon, na habang sinisikap Niyang magpaalam sa Kanyang Anak, ang Kanyang tinig ay nawawala sa Kanyang mga labi, at hindi Niya makayang bumigkas ng isang salita.  Malapit na Siyang himatayin, at sa Kanyang masidhing kagalakan ng pag-ibig, sinasabi Niya:  “Aking Anak, Aking Anak!  Binabasbasan Kita!  Anong pait ng paghihiwalay – mas malupit kaysa anumang kamatayan!”  Subalit ang paghihirap ay pinipigilan pa Siya sa pagbibigkas Niya ng isang salita, at ginagawa Siyang pipi!

My lovable Love, as I repair with You, allow me to remain with your Mama in order to console Her and sustain Her, while You leave.  Then I will hasten my steps to come and reach You.  But to my greatest sorrow, I see that my anguishing Mama shivers, and Her pain is such that, as She tries to say good-bye to Her Son, Her voice dies on Her lips, and She is unable to utter a word.  She is about to faint, and in Her swoon of love, She says:  “My Son, my Son!  I bless You!  What a bitter separation – more cruel than any death!”  But the pain yet prevents Her from uttering a word, and makes Her mute!

Reynang nalulumbay, hayaan Mong alalayan Kita, punasan ang Iyong mga luha at kahabagan Ka sa Iyong mapait na pighati!  Aking Ina, hindi Kita iiwanang nag-iisa; at Ikaw – isama at turuan Mo ako, sa mga sandaling itong napakasakit sa Iyo at kay Hesus, kung ano ang dapat kong gawin, paano ko maipagtatanggol Siya, mababayaran Siya at aaliwin Siya, at kung dapat kong ihain ang aking buhay upang ipagtanggol ang Kanyang Buhay.

Disconsolate Queen, let me sustain You, dry your tears and compassionate You in your bitter sorrow!  My Mama, I will not leave You alone; and You - take me with You and teach me, in these moments so painful for You and for Jesus, what I have to do, how to defend Him, repair Him and console Him, and whether I must lay down my life to defend His.

Hindi, mananatili ako sa ilalim ng Iyong kapa.  Sa iyong mithiin, susugod ako kay Hesus; dadalhin ko sa Kanya ang Iyong pag-ibig, ang Iyong mga pagmamahal, ang Iyong mga halik kasama ng akin, at ilalagay ko ang mga ito sa bawat sugat, sa bawat patak ng Kanyang Dugo, sa bawat paghihirap at panlalait, upang sa gayon, nadarama ang mga halik at pag-ibig ng Kanyang Ina sa bawat paghihirap, ang Kanyang mga pagdurusa’y mapatamis.  Pagkatapos, darating akong muli sa ilalim ng Iyong kapa dala sa Iyo ang Kanyang mga halik upang patamisin ang Iyong nilagusang Puso.  Aking Ina, ang aking puso’y tumitibok nang malakas, ibig kong puntahan si Hesus.  At habang hinahalikan ko ang Iyong makainang mga kamay, basbasan Mo ako tulad nang binasbasan Mo si Hesus, at tulutan Mo akong puntahan Siya.

No, I will not move from under your mantle.  At your wish, I will fly to Jesus; I will bring Him your love, your affections, your kisses together with mine, and I will place them in each wound, in every drop of His Blood, in every pain and insult, so that, in feeling the kisses and the love of His Mama in each pain, His sufferings may be sweetened.  Then I will come again under your mantle, bringing You His kisses to sweeten your pierced Heart.  My Mama, my heart is pounding, I want to go to Jesus.  And as I kiss your maternal hands, bless me as You blessed Jesus, and allow me to go to Him.  

Hesus kong kalugud-lugod, itinuturo sa akin ng pag-ibig ang patungo sa Iyong mga hakbang at nakarating ako sa Iyo, habang nilalakad Mo ang mga lansangan ng Herusalem kasama ang Iyong minamahal na mga alagad.  Tiningnan Kita at nakita kong Ika’y namumutla pa.  Narinig ko ang Iyong tinig, matamis, opo, ngunit malungkot – labis upang madurog ang puso ng Iyong mga alagad na nababagabag.

My sweet Jesus, love directs me toward your steps and I reach You, as You walk along the streets of Jerusalem together with your beloved disciples.  I look at You and I see You still pale.  I hear your voice, sweet, yes, but sad - so much as to break the heart of your disciples, who feel troubled.

“Ito ang huling pagkakataon,” sabi Mo, “na lalakarin Ko ang mga lansangang ito na nag-iisa.  Bukas, lalakarin Ko ang mga ito, nakatali at kinakaladkad sa gitna ng libu-libong mga panlalait.”  At itinuturo ang mga lugar kung saan Ka higit na lalaitin at parurusahan nang matindi, nagpatuloy Ka:  “Ang Buhay Ko rito’y malapit nang magwakas, tulad nang ang araw ay lumulubog na ngayon, at bukas sa ganitong, oras mawawala na Ako rito!  Subalit tulad ng araw, muli Akong mabubuhay sa ikatlong araw!”

“This is the last time”, You say, “that I walk along these streets by Myself.  Tomorrow I will walk through them, bound and dragged among a thousand insults”.  And pointing out the places where You will be most insulted and tortured, You continue:  “My life down here is about to set, just as the sun is now setting, and tomorrow at this hour I will no longer be here!  But, like sun, I will rise again on the third day!”
Sa Iyong mga salita, ang mga Apostol ay nalungkot at di-makaimik, hindi alam kung ano ang isasagot.  Subalit dinagdag Mo:  “Huwag kayong matakot, huwag mawalan ng loob; hindi Ko kayo iiwanan, lagi Akong kasama ninyo.  Ngunit kailangang mamatay Ako para sa kabutihang ninyong lahat.”

At your words, the Apostles become sad and taciturn, not knowing what to answer.  But You add:  “Courage, do not lose heart; I will not leave you, I will be always with you.  But it is necessary that I die for the good of you all.”
Sa pagsasabi ng ganitong mga salita, Ika’y napukaw, ngunit sa pamamagitan ng nanginginig na tinig, nagpatuloy Kang turuan sila.  At bago ikinulong ang Iyong Sarili sa senakulo, tumingin Ka sa araw na lumulubog, tulad ng Iyong Buhay ay nagwawakas; inialay Mo ang Iyong mga hakbang sa kanila na natatagpuan ang kanilang sarili sa pagwawakas ng kanilang mga buhay, binibigyan sila ng grasya upang magwakas sa Iyo, at nagbabayad-puri para sa kanila, na sa kabila ng mga pighati at mga kabiguan sa buhay, ay sutil sa hindi pagnanais na sumuko sa Iyo.

In saying these words, You are moved, but with trembling voice You continue to instruct them.  And before enclosing Yourself in the cenacle, You look at the sun which is setting, just as your life is setting; You offer your steps for those who find themselves at the setting of their lives, giving them the grace to let them set in You, and repairing for those who, in spite of the sorrows and disillusions of life, are obstinate in not wanting to surrender to You.

Pagkatapos tiningnan Mong muli ang Herusalem, ang lunduyan ng Iyong mga kababalaghan at ng mga pagtatangi ng Iyong Puso – kapalit nito, ang Herusalem ay inihahanda ang Iyong Krus at tinutulisan ang mga pako upang patayin ang isang Diyos; at nanginig Ka, nadurog ang Iyong Puso – at tinangisan Mo ang pagwawasak nito. 

Then You look at Jerusalem again, the center of your prodigies and of the predilections of your Heart - Jerusalem which, in return, is preparing your cross and sharpening the nails to commit the deicide; and You tremble, your Heart breaks - and You cry over its destruction.

Sa pamamagitan nito, nagbayad-puri Ka para sa mga kaluluwang nakatalaga sa Iyo, na tinangka Mong hubugin na may labis na pag-aaruga bilang mga tanda ng Iyong Pag-ibig, subalit walang-utang-na-loob at hindi tumutugon, ginagawa Ka nilang magdusa ng mas marami pang pait!  Ibig kong magbayad-puri kasama Mo, upang patamisin ang pagsaksak sa Iyong Puso.

With this, You repair for many souls consecrated to You, whom You tried to form with so much care as portents of your love, but ungrateful and unrequiting, they make You suffer more bitternesses!  I want to repair together with You, to sweeten the stabbing of your Heart.

Subalit nakikita kong Ika’y nangingilabot sa sindak sa tanawin ng Herusalem, at inaalis ang Iyong titig, pumasok Ka sa senakulo.  Mahal ko, yapusin Mo ako nang mahigpit sa Iyong Puso, upang magawa kong akin ang Iyong mga pait, upang ialay ang mga iyon kasama Mo.  At Ikaw, masdan Mo ang aking kaluuwa na may awa, at ibinubuhos ang Iyong Pag-ibig dito – basbasan Mo ako.

But I see that You are horrified at the sight of Jerusalem, and withdrawing your gaze, You enter the cenacle.  My Love, hold me tightly to your Heart, that I may make your bitternesses my own, to offer them together with You.  And You, look with pity upon my soul, and pouring your love into it - bless me.

Mga pagninilay at mga pagsasanay

Reflections and Practices
Maagap na iniwan ni Hesus ang Kanyang Ina, kahit na ang Kanyang pinakamapagmahal na Puso’y dumaranas ng isang matinding dagok.

Jesus promptly departs from His Mother, although His most tender Heart undergoes a shock.
Handa ba tayong ihandog kahit ang pinakamatuwid at banal na mga pagmamahal upang tupdin ang Banal na Kalooban?

Are we ready to sacrifice even the most legitimate and holy affections in order to fulfill the Divine Volition?
(Suriin natin ang ating sarili lalo na sa mga kalagayan ng paghihiwalay sa pakiramdam ng Banal na Presensya at sa makatwirang debosyon.

(Let us examine ourselves especially in the cases of separation from the sense of the Divine Presence and from sensible devotion).
Hindi ​ginawang walang-saysay ni Hesus ang Kanyang mga huling hakbang.  Sa mga iyon, niluwalhati Niya ang Ama at hiniling ang kaligtasan ng mga kaluluwa.  Dapat nating ilagay sa ating mga hakbang ang gayon ding mga layuning inilagay ni Hesus – iyon ay, upang ihandog ang ating sarili para sa kaluwalhatian ng Ama at para sa kabutihan ng mga kaluluwa.  Dapat din nating ipalagay na inilalagay ang ating mga hakbang sa mga hakbang ni Hesu-Kristo; at katulad ni Hesus na hindi ginawang walang-saysay ang mga iyon, kundi ikinulong sa Kanyang mga hakbang ang mga hakbang ng mga nilalang, nagbabayad-puri para sa lahat ng kanilang mga maling hakbang, upang bigyang ng kaluwalhatiang nararapat sa Ama, at buhay sa lahat ng mga maling hakbang ng mga nilalang upang makalakad sila sa daan ng kabutihan – dapat nating gawin iyon sa gayon ding paraan, inilalagay ang ating mga hakbang sa mga hakbang ni Hesu-Kristo kasama ang Kanyang sariling mga layunin.

Jesus did not take His last steps in vain.  In them, He glorified the Father and asked for the salvation of souls.  We must place in our steps the same intentions which Jesus placed - that is, to sacrifice ourselves for the glory of the Father and for the good of souls.  We must also imagine placing our steps in those of Jesus Christ; and as Jesus Christ did not take them in vain, but enclosed in His steps those of creatures, repairing for all their missteps, to give the glory due to the Father, and life to all the missteps of creatures so that they might walk along the path of good - we should do it in the same way, placing our steps in those of Jesus Christ with His own intentions.
Lumalakad ba tayo sa daan nang disente at matiwasay, upang maging isang halimbawa sa iba?  Habang naglalakad si Hesus na nagdadalamhati, kinausap Niya ang mga Apostol paminsan-minsan, sinasabi sa kanila tungko sa Kanyang nalalapit na Pasyon.  Ano ang ating sinasabi sa ating mga usapan?

Do we walk on the street modest and composed, so as to be an example for others?  As the afflicted Jesus walked, He talked to the Apostles every once in a while, speaking to them about His imminent Passion.  What do we say in our conversations?
Kapag dumating ang pagkakataon, ginagawa ba natin na ang Pasyon ng Banal na Manunubos ang paksa ng ating mga usapan?

When the opportunity arises, do we make the Passion of the Divine Redeemer the object of our conversations?
Sa pagkakita sa mga Apostol na nalulungkot at nasisiraan ng loob, sinikap ng mapagmahal na Hesus na aliwin sila.  Inilalagay ba natin sa ating mga usapan ang hangaring paginhawahin si Hesu-Kristo?  Sinisikap ba nating gawin ang mga iyon sa Kalooban ng Diyos, ipinupuspos sa iba ang diwa ni Hesu-Kristo?  Pumunta si Hesus sa Senakulo.  Dapat nating ikulong ang ating mga isip, mga pagmamahal, mga tibok ng puso, mga panalangin, mga kilos, pagkain at gawain sa Puso ni Hesu-Kristo sa pagkilos ng pamamahala.  Sa paggawa nito, ang ating mga kilos ay matatamo ang banal na saloobin.  Gayon pa man, yayamang mahirap na laging panatilihin itong banal na saloobin, sapagkat mahirap sa kaluluwa na patuloy na isanib ang kanyang mga gawa sa Kanya, maaaring magpuno ang kaluluwa sa pamamagitan ng saloobin ng kanyang mabuting kalooban.  Labis na masisiyahan si Hesus.  Siya’y magiging mapagbantay na tanod ng bawat isip, salita at tibok ng puso natin.  Ilalagay Niya ang mga gawang ito bilang mga tagapaglingkod sa loob at sa labas ng Sarili Niya, binabantayan ang mga iyon na may labis na pag-ibig, bilang bunga ng mabuting kalooban ng nilalang.  Kapag ang kaluluwa, isinasanib ang kanyang sarili Kanya, ay tinupad ang kanyang kagyat na mga gawa1 kasama si Hesus, ang mabutihing Hesus ay labis na maakit sa kaluluwang iyon na gagawin Niya kung ano ang ginagawa niya kasama niya, ginagawang banal ang gawa ng nilalang.  Ang lahat ng ito’y bunga ng Kabutihan ng Diyos na isinasaalang-alang ang lahat at ginagantimpalaan ang lahat, kahit ang isang maliit na gawa sa Kalooban ng Diyos, upang hindi madaya ng anuman ang nilalang.

In seeing the Apostles sad and discouraged, loving Jesus tried to comfort them.  Do we place in our conversations the intention of relieving Jesus Christ?  Do we try to do them in the Will of God, infusing in others the spirit of Jesus Christ?  Jesus goes to the Cenacle.  We must enclose our thoughts, affections, heartbeats, prayers, actions, food and work in the Heart of Jesus Christ in the act of operating.  By doing this, our actions will acquire the divine attitude.  However, since it is difficult to always keep this divine attitude, because it is hard for the soul to fuse her acts continuously in Him, the soul can compensate with the attitude of her good will.  Jesus will be very pleased.  He will become the vigilant sentry of each of her thoughts, words and heartbeats.  He will place these acts as cortege inside and outside of Himself, watching them with great love, as the fruit of the good will of the creature.  When then the soul, fusing herself in Him, does her immediate acts 1 with Jesus, good Jesus will feel so attracted toward that soul that He will do what she does together with her, turning the work of the creature into Divine work.  All this is the effect of the Goodness of God which takes everything into account and rewards everything, even a tiny act in the Will of God, so that the creature may not be defrauded of anything.

O aking Buhay at aking Lahat, nawa ang Iyong mga hakbang ay pamahalaan ang aking mga hakbang, at habang nilalakad ko ang lupa, hayaan Mo na ang aking mga pag-iisip ay maging sa Langit!

O my Life and my All, may your steps direct mine, and as I tread the earth, let my thoughts be in Heaven!                 

1 28 Marso 1917, Aklat 12

